
Lomashamuniproktam Balakrishna Kavacham

లోమశమునిప్రోక్తం   బాలకృష్ణకవచమ్
Document Information

Text title : Lomashamuniproktam Balakrishna Kavacham

File name : lomashamuniproktaMbAlakRRiShNakavacham.itx

Category : vishhnu, vishnu, krishna, lakShmInArAyaNIyasaMhitA, kavacha

Location : doc_vishhnu

Proofread by : PSA Easwaran

Description/comments : lakShmInArAyaNIyasaMhitA | khaNDa 2 | adhyAya 61/36-47||

Latest update : February 5, 2026

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 5, 2026

sanskritdocuments.org



Lomashamuniproktam Balakrishna Kavacham

లోమశమునిప్రోక్తం   బాలకృష్ణకవచమ్

తమేనం కథయామ్యద్య స్తవం కృష్ణపరాయణమ్  ।
“బాలకృష్ణోఽస్తు  మే ప్రాచ్యాం  చక్రహేతిః  పరేశ్వరః ॥ ౩౬॥
గదాధరో బాలకృష్ణో దక్షిణే మేఽస్తు సర్వదా ।
పశ్చిమే శార్ఙ్గధృక  కృష్ణనారాయణోఽస్తు  మే సదా ॥ ౩౭॥
ఉత్తరే ఖడ్గధృక్  కృష్ణనారాయణోఽస్తు  మే సదా ।
కోణేష్వస్తు హృషీకేశో మధ్యే మధ్యే జనార్దనః  ॥ ౩౮॥
పృథ్వ్యాం వరాహరూపోఽస్తు వ్యోమ్ని నరహరిః ప్రభుః  ।
క్షురధారాఽతితీక్ష్ణం  చ సుదర్శనం సమన్తతః ॥ ౩౯॥
ప్రేతభూతాన్  ప్రహన్త్వేవ  రాక్షసాఁశ్చ నిశాచరాన్ ।
గదా సహస్రధారోర్ధ్వం   హన్తు వృకాన్ పిశాచకాన్ ॥ ౪౦॥
శార్ఙ్గం  ధనుర్హరేస్తిర్యక్కుష్మాణ్డాదీన్    ప్రహన్తు  చ ।
యక్షాన్ దైత్యాన్  జృమ్భకాఁశ్చ ఖగాన్ క్రూరాన్  వినాయకాన్ ॥ ౪౧॥
శఙ్ఖో విష్ణోర్నినాదేన  హన్తు దుష్టాఁశ్చ  పన్నగాన్ ।
సింహాన్ వ్యాఘ్రాన్  శరభాఁశ్చ దన్దశూకాన్  పశూఁస్తథా ॥ ౪౨॥
విష్ణోః  పద్మం మమ శత్రూన్  సౌమ్యాన్ దధాతు గన్ధతః  ।
చిత్తవృత్తిహరాన్  స్మృత్యాహరాన్ బలౌజసాం హరాన్ ॥ ౪౩॥
సమ్పద్భోగహరాఁశ్చాపి శుభలక్షణహారకాన్ ।
స్త్రీపుత్రధనసదనహరాన్   ప్రశామయత్వపి  ॥ ౪౪॥
హరేః సఙ్కీర్తనాచ్చాఽస్తు స్వాస్థ్యమైన్ద్రియకం    మమ ।
బుద్ధిస్వాస్థ్యం   మనఃస్వాస్థ్యం  దేహస్వాస్థ్యం  సుఖావహమ్ ॥ ౪౫॥
పృష్ఠే చాగ్రే పార్శ్వయోశ్చ కోణేష్వస్తు హరిర్మమ ।
శిఖాయాం మే నఖేష్వేషః చర్మస్వస్తు హరిర్మమ”॥ ౪౬॥
“ఓం నమః శ్రీకృష్ణనారాయణాయ   స్వామినే స్వాహా” ।

లోమశమునిప్రోక్తం   బాలకృష్ణకవచమ్

ఇత్యేవం రాధికే! రక్షాస్తోత్రం  శ్రీలోమశో  మునిః ॥ ౪౭॥
దదౌ సర్వేభ్య ఏవాదౌ తతః ప్రాహ  నిదర్శనమ్ ।
ఇతి శ్రీలక్ష్మీనారాయణీయసంహితా  । ఖణ్డ ౨। అధ్యాయ ౬౧-అధ్యాయాన్తర్గతం
లోమశమునిప్రోక్తం   బాలకృష్ణకవచమ్  ।
లక్ష్మీనారాయణీయసంహితా । ఖణ్డ ౨। అధ్యాయ ౬౧/౩౬-౪౭॥

